
Datganiad Polisi Amgylcheddol
Mae Dŵr Cymru’n cydnabod bod gwarchod ein hamgylchedd yn rhan annatod o’n busnes ac yn hanfodol er 
mwyn gwireddu gweledigaeth y cwmni, sef ennill ymddiriedaeth ein cwsmeriaid bob dydd a bod yn wasanaeth 
cadarn a chynaliadwy sydd gyda’r gorau yn y byd er budd cenedlaethau’r dyfodol. Trafodir hyn ymhellach 
yn Dŵr Cymru 2050 ac yn ein Cynllun Bioamrywiaeth – Neilltuo Amser ar gyfer Natur. Ein prif amcanion yw 
gweithio mewn ffordd gynaliadwy, gwerthuso a rheoli ein heffeithiau ar yr amgylchedd a chodi ymwybyddiaeth 
o’r amgylchedd ymhlith ein cwsmeriaid, ein cydweithwyr a chyfranogwyr. Bydd Dŵr Cymru’n chwilio’n ddi-baid 
am ffyrdd o wneud mwy o les i’r amgylchedd a bydd yn ddyfeisgar wrth greu ac yna fabwysiadu arferion gorau 
cydnabyddedig ym maes cynaliadwyedd. 

Gwnawn hyn trwy:
----   Ddarparu fframwaith ar gyfer pennu ac adolygu targedau ac amcanion amgylcheddol.

----   Ymrwymo i warchod yr amgylchedd trwy atal, lleihau a lliniaru effaith allyriadau sy’n llygru’r amgylchedd a 
thrwy ddefnyddio a rhannu ‘arferion gorau’ a weithredir trwy systemau effeithiol i sicrhau bod y gwaith rheoli 
amgylcheddol yn bodloni’r gofynion, gyda’r amcan o sicrhau gwelliannau parhaus.

----   Ymrwymo i gydymffurfio â’r holl safonau a gofynion cyfreithiol ac eraill sy’n berthnasol ac yn ymwneud â’n 
System Rheoli Amgylcheddol.

----   Ymrwymo i wella effeithiolrwydd ein System Rheoli Amgylcheddol yn barhaus trwy fanteisio’n llwyr ar sgiliau, 
gwybodaeth a phrofiad ein cydweithwyr a thrwy raglenni hyfforddi a datblygu a gynlluniwyd ymlaen llaw.

----   Cyfleu cynnwys y Polisi Amgylcheddol i gydweithwyr yn Dŵr Cymru a’n cyfranogwyr.

----   Ymrwymo i gyrraedd sefyllfa ‘dim allyriadau’ erbyn 2040 ac annog llai o deithio trwy ddefnyddio technoleg  
a dulliau arloesol i leihau ein Hôl Troed Carbon.

----   Ymdrechu i ddefnyddio cyflenwyr amgylcheddol-gyfrifol a chydweithio â chyflenwyr presennol a darpar-
gyflenwyr er mwyn hyrwyddo gwelliannau amgylcheddol. Annog defnydd effeithiol o ddeunyddiau a 
chyflenwadau, gan hyrwyddo defnydd o’r hierarchaeth gwastraff a’r economi gylchol. 

----   Datblygu amcanion System Rheoli Amgylcheddol Dŵr Cymru wedi’u seilio ar agweddau amgylcheddol 
arwyddocaol o’n gwaith ac ar gydymffurfio â’r gofynion cyfreithiol. Caiff yr amcanion hyn eu hadolygu’n 
rheolaidd gyda’r nod o sicrhau gwelliant parhaus. 

----   Defnyddio ynni mor effeithlon ag y bo modd a hyrwyddo a hwyluso’r defnydd o dechnoleg amgylcheddol 
briodol trwy’r busnes cyfan. 

----   Bod yr uwch-reolwyr yn dangos arweiniad ac ymroddiad trwy fod yn atebol am effeithiolrwydd y System 
Rheoli Amgylcheddol, gan sicrhau ei bod yn cael ei hintegreiddio â phrosesau a chyfeiriad strategol y 
sefydliad, gan ddefnyddio dull gweithredu seiliedig ar risg.

Mae pawb yn Dŵr Cymru’n gyfrifol am wneud yr hyn sy’n iawn i’r Amgylchedd. Caiff y polisi hwn ei adolygu’n 
flynyddol a/neu pan gyfyd newidiadau arwyddocaol.

